Leikmannastefna Þjóðkirkjunnar í safnaðarheimili Árbæjarkirkju þann 02. apríl 2011

Fundargerð 

Þann 2. mars 2011 sendi biskup Íslands, herra Karl Sigurbjörnsson út bréf  þar sem boðað var til Leikmannastefnu Þjóðkirkjunnar þann 2. apríl 2011 í safnaðarheimili Árbæjarkirkju, ásamt eftirfarandi dagskrá.

25. Leikmannastefna Þjóðkirkjunnar 

í safnaðarheimili Árbæjarkirkju Reykjavík, 2. apríl 2011

DAGSKRÁ

Laugardagur 2. apríl 2011

09.30
Setning leikmannastefnunnar 


Karl Sigurbjörnsson, biskup Íslands

10.00
Kosning fundarstjóra og fundarritara


Kynning fulltrúa og gesta


Skýrsla leikmannaráðs og reikningar


Formaður leikmannaráðs: Marinó Þorsteinsson


Umræður

10.30   Þjónusta kirkjunnar - samstarfssvæði 

Sr.  Þorvaldur Karl Helgason, biskupsritari, fjallar um 7. mál kirkjuþings 2010

Almennar umræður

12.15
Hádegisverður 

13.15
Aðskilnaður ríkis og kirkju


Ágúst  Þór Árnason, brautarstjóri lagadeildar,  Háskólans á Akureyri

            Hjalti Hugason, prófessor, í guðfræði- og trúbragðafræðideild Háskóla Íslands


Almennar umræður

15.00   Kaffihlé

15.30
Kosningar

16.00
Önnur mál


16.45 Móttaka í Biskupsgarði.  Slit Leikmannastefnu 2011

Sunnudagur 3. apríl 2011

11.00
Messa í Árbæjarkirkju  Marinó Þorsteinsson, formaður leikmannaráðs, predikar, 

            fulltrúar á Leikmannastefnu lesa ritningarlestra.

1.
Setning Leikmannastefnu

Biskup Íslands, herra Karl Sigurbjörnsson setti 25. Leikmannastefnu þjóðkirkjunnar í Árbæjarkirkju. Hann fór með bæn, ritningarlestur, sungnir voru sálmar og síðan flutti hann ávarp (sjá fylgiskjal 1).  Ræddi hann meðal annars um sýnileika kirkjunnar í athöfnum hennar svo sem í skírn og fermingu og kirkjuna sem hreyfingu.  Hann sagði jafnfram að auka ætti þátttöku og ábyrgð leikmanna í starfi þjóðkirkjunnar.  Einnig þakkaði hann leikmannastefnufulltrúum áralangt starf fyrir kirkjuna og óskaði góðs gengis á leikmannastefnunni. Síðan var gengið til safnaðarheimilis Árbæjarkirkju.

2.
Leikmannastefnan 

Marinó Þorsteinsson formaður leikmannaráðs bauð alla velkomna og þakkaði biskupi fyrir stundina í kirkjunni og hlý orð í garð leikmannstefnufulltrúa.

Fundarstjóri var kosinn Jón Hákon Magnússon, Reykjavíkurprófastsdæmi vestra. Fundarritarar voru kosnir Þórdís Friðbjörnsdóttir, Húnavatns- og Skagafjarðarprófastsdæmi og Magnhildur Sigurbjörnsdóttir, framkvæmdarstjóri leikmannaráðs.

Jón Hákon Magnússon bauð alla velkomna og fulltrúar kynntu sig

Leikmannstefnuna sátu 40 fulltrúar og gestir (sjá fylgiskjal 2).
3.
Skýrsla Leikmannaráðs og reikningsuppgjör

Formaður Leikmannaráðs Marinó Þorsteinsson flutti skýrslu ráðsins og greindi frá reikningsuppgjöri 2010 (sjá fylgiskjal 3).
Nokkrar umræður urðu um skýrsluna. 

Helgi Hjálmsson gagnrýndi þá ákvörðun kirkjuráðs að neita leikmannaráði um áheyrnarfulltrúa á kirkjuþingi. Helgi vill veg leikmannastefnunnar sem mestan og að hún sé sýnilegri en verið hefur. Leikmenn eru grundvöllur kirkjunnar – hvað er kirkjan án leikmanna?

Pétur Kr. Hafstein sagðist sammála skoðun kirkjuráðs. Á kirkjuþingi sitji 17 leikmenn á móti 12 vígðum. Hagsmuna leikmanna á kirkjuþingi eigi  og þurfa leikmenn, sem þangað eru kosnir, að gæta. Hann taldi það áhyggjuefni að leikmannastefnan sé ekki sá öflugi málsvari sem hún þarf að vera. Efla þurfi tengsl leikmannastefnunnar við grasrótina og sóknarnefndirnar.

Katrín Ásgrímsdóttir taldi það undirstrika klofning  leikmanna, ef leikmannastefnan fær fulltrúa á Kirkjuþingi. Efla þurfi tengsl Kirkjuþingsfulltrúa við leikmenn.

Steindór Haraldsson sagðist sammála Pétri og Katrínu. Stefnan ekki stjórnvald og á að gera sig gildandi á eigin forsendum.

Karl Sigurbjörnsson biskup varði ályktun kirkjuráðs. Vill sjá leikmannastefnuna sem  sterkan „talsmann“ sókna og sóknarnefnda.

Magnhildur Sigurbjörnsdóttir spurði hvers vegna kirkja unga fólksins sé með fulltrúa á kirkjuþingi? 
Pétur Kr.Hafstein benti á að ungir hafa ekki atkvæðisrétt á kirkjuþingi.

Marinó Bjarnason benti á að miklar vegalengdir væru í nýjum sameinuðum prófastsdæmum, tekur Táknfirðinga t.d. 6-7 klst. að keyra á héraðsfund í Ísafjarðardjúpi. Þessar miklu vegalengdir draga úr áhuga fólks á að mæta.

Marinó Þorsteinson útskýrði hvers vegna beiðni um fulltrúa á Kirkjuþingi væri til komin. Kirkjuþing fjarlægt grasrótinni og tengsl gætu myndast milli þessara eininga við setu t.d. formanns leikmannaráðs á kirkjuþingi.

Jón Hákon Magnússon telur að leikmannastefnan þurfi að hafa tengingu við grasrótina – kirkjan – sóknir – sóknarnefndir, allir þurfa að ganga í takt.

Aðrir sem tjáðu sig töldu að kirkjuþing væri langt frá grasrótinni og að leikmannastefna þurfti  að  efla hlutverk sitt.

Síðan var skýrslan og reikningsuppgjörið 2010 borið upp til samþykktar og var samþykkt samhljóða.

4.
Þjónusta kirkjunnar - samstarfssvæði
Sr. Þorvaldur Karl  Helgason biskupsritari talaði um Þjónustu kirkjunnar – samstarfssvæði(sjá fylgiskjal 4) sem samþykkt var á kirkjuþingi  2010.  Inntakið hennar er að rætt er um fimm grunnþjónustuþætti, umgjörð, skipulag og starfsfólk kirkjunnar. Tilgangur og megin áhersla að skilgreina grunnþætti kirkjunnar og styrkja grunnþætti þjónustunnar og virkja sem flesta því kirkjan er fólkið.  

Í almennum umræðum að loknu erindi Þorvaldar kom fram að fulltrúar töldu þetta mjög mikilvægt og jákvætt mál.

Helgi K. Hjálmsson sagði þetta jákvætt og að hann hefði talað lengi fyrir þessu.

Þórdís Friðbjörnsdóttir taldi þetta jákvætt, ekki síst fyrir litlar sóknir, sem þyrftu á mikilli samvinnu að halda ef starf í kirkjunni ætti að vera blómlegt. Spurði um viðbrögð presta við þessu verkefni.
Þorvaldur Karl Helgason sagði þá almennt vera mjög jákvæða.

Katrín Ásgrímsdóttir taldi nauðsynlegt að stefnan ályktaði um þessi mál og fundarstjóri fól henni að semja ályktun til að leggja fyrir stefnuna.

Karl Sigurbjörnsson biskup taldi að verið sé að styrkja þjónustu kirkjunnar og að hún sé að  sækja fram , þótt að henni sé sótt.

Matarhlé.  hádegismatur var í boði Reykjavíkurprófastsdæmi eystra
5.
Aðskilnaður ríkis og kirkju
Ágúst  Þór Árnason, brautarstjóri lagadeildar,  Háskólans á Akureyri og Hjalti Hugason, prófessor, í guðfræði- og trúbragðafræðideild Háskóla Íslands fluttu erindi um aðskilnað ríkis og kirkju.

Ágúst  Þór Árnason, brautarstjóri lagadeildar
Á liðnum árum hefur sú krafa orðið æ háværari, í þeim löndum þar sem þjóðkirkja er við lýði, að dregið sé úr sérstöðu og sértækum stuðningi við slíka kirkjuskipan. Þessar kröfur eru þó með ýmsum hætti og ólíkar eftir löndum. Í þessu sambandi hefur komið berlega í ljós að nauðsynlegt er að kanna ítarlega raunverulegt inntak þjóðkirkjuhugtaksins í þessu samhengi og hvort ríkinu beri skylda til að gæta hlutleysis í afstöðu sinni til trúarfélaga (til athugunar lífsskoðunarfélög) umfram það sem nú tíðkast.   Ágúst Þ. Árnason mælti með því að ákvæðið í stjórnaskráni stæði óbreytt en  að kirkjan sjálf tæki síðan ákvörðun um breytingar  og gæfi sér nægan tíma til þess( 5 til 10 ár). Einnig ræddi hann um að í Þýskalandi væru 2 þjóðkirkjur ekki ríkiskirkja.  Skilgreindar þjóðkirkjur eru aðeins til á Norðurlöndum. Finnar eru með 2 þjóðkirkjur (Sjá erindi hans í fylgiskjali 5).
Hjalti Hugason, prófessor, í guðfræði- og trúbragðafræðideild

Hvað gerist við aðskilnað ríkis og kirkju?
Aðgreining og aðskilnaður  eru  tvö mikilvæg hugtök í umræðunni um aðskilnað. Aðgreining frá 1874. Hvað er aðskilnaður?  Fella niður 62. gr. stjórnaskráarinnar. Einfalda þjóðkirkjulögin og auka jöfnuð trúfélaga. Kirkjan verður að vera fjárhaglega ábyrgð Aðskilnaður hefur ekki átt sér stað – heldur aðgreining. Hvað gerist við aðskilnað? Ekki stór áhrif 80% myndu halda sér í þjóðkirkjunni og borga sín sóknargjöld.  Markmið með trúmálapólitík á 21. öld er að tryggja jafnræði fólks óháð trúar og lífsskoðunar. (Sjá fylgiskjal 6.)
Punktar úr umræðunni eftir erindi þeirra félaga:

Svana Björnsdóttir spurði út í þýskt módel sem Ágúst nefndi. Hún þekkir til í Þýskalandi og segir fólk borga sóknargjöld eftir tekjum í Þýskalandi. Þýska kirkjan veik núna(17%) – á undir högg að sækja – Islam sækir á. Spyr hvort ekki sé hætta  á að ísl. kirkjan veikist við aðskilnað?

Ágúst Þór Árnason sagði þýsku kirkjuna hafa þrengt verulega að sér með því að vera ekki rausnarlegri við litla trúarhópa áður en samið var við þá.

Steindór R Haraldsson spyr hvernig við kortleggjum ferlið framundan. Mikil umræða hlýtur að eiga sér stað. Þjóðkirkjan má ekki verða eins og þröngur sértrúarsöfnuður.

Ágúst Þór Árnason. Kirkjan þarf að vera rausnarleg í hinu almenna tryggja öllum trúfrelsi og leyfi til að tjá sig.

Reynir Sveinsson spyr hverjir reki áróður fyrir aðskilnaði ríkis og kirkju. Finnst búið að skemma ímynd kirkjunnar.

Kaffihlé.  Kaffiveitingar í boði sóknarnefndar Árbæjarkirkju

6.
Kosningar
Úr leikmannaráði áttu að ganga 2 aðalmenn, Jón Oddgeir Guðmundsson og Þórdís Friðbjörnsdóttir svo og 2 varamenn Guðný Guðnadóttir og María Jóna Einarsdóttir. Formaður kjörnefndar, Marinó Bjarnason, lagði fram eftirfarandi tillögu nefndarinnar: Aðalmenn verði Þórdís Friðbjörnsdóttir og Jón Hákon Magnússon, en  varamenn verði Guðný Guðnadóttir og Jón Oddgeir Guðmundsson. Var þessi tillaga samþykkt samhljóða.    

Skoðunarmaður  reikninga var kosinn áfram Bergur Torfason .   

7.
Önnur mál

Jón Hákon Magnússon  kynnti eftirfarandi tillögu sem hann og Marinó Þorsteinsson lögðu fram.  Þessi ályktun var samþykkt samhljóða.
„Ályktun um kirkju og skóla
Leikmannastefna þjóðkirkjunnar skorar á mannréttindaráð Reykjavíkurborgar að falla frá tillögu sinni um breytingar á fyrirkomulagi samskipta skóla borgarinnar við trúar- og lífsskoðunarfélög
Tuttugasta og fimmta leikmannastefna þjóðkirkjunnar, sem haldin var í safnaðarheimili Árbæjarkirkju laugardaginn 2. apríl 2011, mótmælir tillögu mannréttindaráðs Reykjavíkurborgar frá 12. október í fyrra, um samskipti skóla borgarinnar við trúar- og lífsskoðunarfélög. 

Í umræddri tillögu er m.a. staðhæft að skólastarf í grunnskólum Reykjavíkur fari úr skorðum á haustin í einn til tvo daga vegna fermingarfræðslu kirkjunnar og þess vegna þurfi að hætta samstarfinu. 

Leikmannastefnan heldur því fram að þetta sé óréttmæt fullyrðing. Í úrskurði Mannréttindadómstóls Evrópu segir að það brjóti ekki í bága við almenn mannréttindi og ekki sé um mismunun að ræða þótt trúfélög séu í samstarfi við leik- og grunnskóla enda sé samstarfinu ávallt stýrt af viðkomandi skólayfirvöldum.

Leikmannastefnan skorar á mannréttindaráð Reykjavíkurborgar að falla frá umræddri tillögu og slá þess í stað skjaldborg um rétt foreldra og barna til trúfrelsis skv. 14. og 29. gr. Barnasáttmála Sameinuðu þjóðanna. 

Næg er sú ókyrrð, sem nú ríkir í skólamálum borgarinnar, þótt mannréttindaráð bæti ekki um betur með rofi á farsælu og sögulegu samstarfi skóla við trúar- og lífskoðunarfélög með umræddri breytingartillögu sinni.“
Katrín Ásgrímsdóttir lagði fram aðra ályktun varðandi að virkja sóknir til samstarfs. Ályktun var samþykkt samhljóða.
„Leikmannastefna Þjóðkirkjunnar haldin í Árbæjarkirkju 2. apríl 2011 tekur undir þær áherslur sem birtast í samþykkt kirkjuþings um þjónustu kirkjunnar. Leikmannastefna beinir því til sóknarnefnda að taka ríkan þátt í því að gera samstarfssvæðin sem virkust og nýta þau tækifæri, sem í þeim felast, til eflingar þjónustu  við sóknarbörn og til styrkingar  á starfi sóknanna.“
Marinó Þorsteinsson þakkaði Maríu Jónu Einarsdóttur fyrir gott samtarf og bauð Jón Hákon Magnússon velkominn í Leikmannaráð. Einnig þakkaði hann leikmannastefnufulltrúum fyrir góða stefnu og þeim sem sáu um undirbúning hennar.

8. 
Móttaka í Biskupsgarði.  Slit Leikmannastefnu 
Biskup Íslands Herra Karl Sigurbjörnsson bauð síðan Leikmannastefnufulltrúum í móttöku að Bergstaðastræti 75, Biskupsgarði. Hann þakkaði Leikmannastefnufulltrúum fyrir gott starf innan kirkjunnar og sleit síðan stefnunni. Marinó Þorsteinsson þakkaði fyrir gott boð biskups.

Á sunnudeginum var haldinn Leikmannamessa í Árbæjarkirkju þar sem Marinó Þorsteinsson prédikun°
 (sjá Fylgiskjal 7) Steindór R Haraldsson  og Freyja Magnúsdóttir lásu ritningarlestra. Marinó Bjarnason fór með bæn í messulok.

